
	ՀՀ էկոնոմիկային նախարարություն
	18․07․2024թ․ N 01/13744-2024

	
	«Գործարար համբավի կորստին հանգեցնող փոխադրումների գործունեությանն առնչվող խախտումների ցանկը հաստատելու մասին» որոշման նախագծի հավելվածի 1-ին կետով հաստատվում է գործարար համբավի կորստին հանգեցնող փոխադրումների գործունեությանն առնչվող խախտումների ցանկը։ Ընդ որում, նախագծի համաձայն՝ ծանր խախտումներն այն խախտումներն են, որոնք վտանգում են ճանապարհային երթևեկության անվտանգությունը և երթևեկության մասնակիցների մահվան կամ առողջությանը ծանր վնաս հասցնելու ռիսկ են պարունակում:
Այս առնչությամբ հարկ է նկատել, որ նախագծով թվարկված ոլորտների խախտումները որոշակիացված չեն, բավականին վերացական են, հստակ կանխատեսելի չեն կարող համարվել, ինչի արդյունքում կարող է ձևավորվել անկանխատեսելիության իրավիճակ, մինչդեռ կարևորելով դրանց նշանակությունը՝ անհրաժեշտ ենք համարում, որ նախատեսվող կարգավորումները լինեն շատ ավելի կոնկրետ՝ հնարավորինս բացառելով սուբյեկտիվ գնահատականները։
[bookmark: _Hlk172631804]Միաժամանակ, Նախագծի հավելվածի 4-րդ կետով ավտոտրանսպորտային միջոցի անձնակազմի վարելու և հանգստի ժամանակահատվածների պահանջների և թվային տախոգրաֆի սարքերի կիրառման օրենսդրության պահանջների խախտումները ներկայացվում են երեք ծանրության աստիճաններով, մինչդեռ հիմնավորման մեջ ներկայացված չէ որևէ փաստարկ կամ տվյալ, թե ինչ չափորոշիչներ են հաշվի առնվել խախտումների ծանրության աստիճանները որոշելու գործում։
Ելնելով վերոգրյալից՝ գտնում ենք, որ նախատեսվող կարգավորումները ունեն հավելյալ հիմնավորման կարիք։
Միաժամանակ, ելնելով ոլորտի տնտեսավարողների գործունեության արդյունավետ պաշտպանության նկատառումներից, առաջարկում ենք նախատեսվող կարգավորումների վերաբերյալ ոլորտի տնտեսավարողների շրջանում կատարել իրազեկման լայնածավալ աշխատանքներ, որպեսզի վերջիններս հնարավորություն ունենան ճիշտ կողմնորոշվելու օրենքով իրենցից ակնկալվող վարքագծի հարցում։
	Ընդունվել է, հիմնավորումը լրամշակվել է

	
	ՀՀ ֆինանսների նախարարություն
	15․07․2024թ․ N 01/11-4/14973-2024

	
	Որոշման նախագծի վերաբերյալ առաջարկություններ չկան
	

	
	ՀՀ աշխատանք և սոցիալական հարցերի նախարարություն
	15․07․2024թ․ N ՆՄ/ԳԽ/22372-2024

	
	Որոշման նախագծի վերաբերյալ առաջարկություններ չկան
	

	
	ՀՀ ներքին գործերի նախարարություն
	22.07․2024թ․ N 43/10/121649-24

	
	Որոշման նախագծի վերաբերյալ առաջարկություններ չկան
	

	
	ՀՀ քաղաքաշինության, տեխնիկական և հրդեհային անվտանգության տեսչական մարմին
	15․07․2024թ․ N ՔՏՄ/06.1.04/19107-24

	
	Որոշման նախագծի փաթեթի վերաբերյալ առարկություններ չունի։
	

	
	ՀՀ կրթության, գիտության, մշակույթի և սպորտի նախարարություն
	15․07․2024թ․ N 01/20.1/21350-2024

	
	Որոշման նախագծի փաթեթի վերաբերյալ առարկություններ չունի։
	

	
	ՀՀ աշխատանք և սոցիալական հարցերի նախարարություն
	03․06․2024թ․ N ՆՄ/ԳԽ-2/18049-2024

	
	Որոշման նախագծի փաթեթի վերաբերյալ առարկություններ չունի։
	

	
	ՀՀ արդարադատության նախարարություն
	16․08․2024թ․ N //32503-2024

	
	ՀՀ կառավարության որոշման նախագծի վերաբերյալ պետական փորձագիտական եզրակացություն տրամադրելու ժամկետը երկարաձգվում է 5 աշխատանքային օրով, հաշվի առնելով այն հանգամանքը, որ սույն նախագիծն ունի լրացուցիչ ուսումնասիրության կարիք:   
	

	
	Վարչապետի աշխատակազմի տարածքային զարգացման և շրջակա միջավայրի հարցերի վարչություն
	10․09․2024թ․ N 02/12.2/30924-2024

	
	1. Նախագծով հաստատվող հավելվածի՝
1) 1-ին կետում ներկայացված են կազմակերպության գործարար համբավի կորստին հանգեցնող ծանր խախտումները, որոնք չեն համապատասխանում ՏԿԵՆ-ի կողմից 16.08.2024թ-ի N ԳՍ/25․2/26431-2024 գրությամբ Վարչապետի աշխատակազմ ներկայացված «Տրանսպորտի նախարարների եվրոպական կոնֆերանսի անդամ պետություններ միջպետական բեռնափոխադրումներ կատարող Հայաստանի Հանրապետության կազմակերպությունների գործարար համբավին ներկայացվող պահանջները սահմանելու մասին» ՀՀ կառավարության որոշման նախագծի 3-րդ կետի 4-րդ ենթակետով ներկայացված ծանր խախտումներին, ինչը պարզաբանման կարիք ունի:
Միաժամանակ, 1-ին կետի 2-րդ և 7-րդ ենթակետերը ներկայացված են նույն բովանդակությամբ, ուստի քննարկման կարիք ունի վերջիններս լրամշակելու հարցը:
2) 1-ին կետի 5-րդ ենթակետի համաձայն՝ կազմակերպության գործարար համբավի կորստին հանգեցնող՝ կազմակերպության կամ նրա փոխադրումների մենեջերի կողմից կատարված ծանր խախտումների ցանկում են ավտոտրանսպորտային միջոցի անձնակազմի վարելու և հանգստի ժամանակահատվածների պահանջների և թվային տախոգրաֆի սարքերի կիրառման օրենսդրության պահանջների ապահովման ոլորտում կատարված խախտումները, որոնց համար կազմակերպությունը կամ փոխադրումների մենեջերը ենթարկվել են քրեական կամ վարչական պատասխանատվություն, մինչդեռ 2-րդ կետում նույն ոլորտում կատարված ծանր խախտումները տարանջատվում են ծանր, միջին և թեթև խախտումների: Վերոնշյալ հակասությունը պարզաբանման կարիք ունի:


Միևնույն ժամանակ, վերոնշյալ խախտումները, որոնք 2-րդ կետում տարանջատվում են ըստ ծանրության աստիճանի, 4-րդ կետում դրանք տարանջատվում են ըստ լրջության աստիճանի: Ուստի առաջարկվում է կիրառել միօրինակ ձևակերպում:
3) 3-րդ կետում նկարագրված է, թե որոնք են ծանր խախտումները, մինչդեռ թեթև և միջին խախտումների վերաբերյալ որևէ նկարագրություն առկա չէ:







4) 5-րդ կետի համաձայն՝ կազմակերպության գործարար համբավի կորստին կարող են հանգեցնել Աղյուսակ 1-ում ներկայացված խախտումները, մինչդեռ «Ավտոմոբիլային տրանսպորտի մասին» օրենքում լրացումներ կատարելու մասին»  25.10.2023թ-ի ՀՕ-345-Ն օրենքի (այսուհետ՝ Օրենք) 2-րդ հոդվածի 13-րդ մասով դատարանի որոշմամբ սնանկ  ճանաչվելու, կամ փոխադրումների գործունեությանն առնչվող խախտումների համար կազմակերպության կամ նրա փոխադրումների մենեջերի կողմից քրեական կամ վարչական պատասխանատվության ենթարկվելու խախտումների դեպքում  նախատեսված է գործարար համբավի կորստի պարտադիր պահանջ:
5) 6-րդ կետի համաձայն՝ կազմակերպության կամ նրա փոխադրումների մենեջերի կողմից կարգի 5-րդ կետում նախատեսված խախտումները մեկ տարվա ընթացքում կատարելու դեպքում կազմակերպությունը համարվում է բարձր ռիսկային, իսկ 7-րդ կետի համաձայն՝ բարձր ռիսկային կազմակերպությունում խախտումը թույլ տալու հաջորդ երկու տարիների ընթացքում  տրանսպորտի բնագավառի վերահսկողություն իրականացնող տեսչական մարմնի կողմից տարեկան առնվազն մեկ անգամ կազմակերպվում է ստուգում, որի արդյունքում կրկին խախտումներ արձանագրվելու դեպքում կազմակերպությունը կորցնում է գործարար համբավը:
Վերոնշյալ դրույթները լրացուցիչ հիմնավորման կարիք ունեն՝ հաշվի առնելով, որ Օրենքում արդեն իսկ նախատեսված են այն դեպքերը, որոնց պարագայում կազմակերպությունը կորցնում  է գործարար համբավը, ուստի պարզ չէ կազմակերպությունը բարձր ռիսկային համարելու, ստուգում կատարելու նպատակը, եթե խախտումները կատարելու դեպքում այն միևնույն է կորցնում է գործարար համբավը:

2. Առաջարկում ենք Նախագիծը համաձայնեցնել Արտաքին գործերի նախարարության հետ:
	
Ընդունվել է, կետը խմբագրվել է






Ընդունվել է, 7-րդ ենթակետը խմբագրվել է

1-ին կետի 5-րդ ենթակետում ներկայացված է որպես խախտումների ոլորտ ավտոտրանսպորտային միջոցի անձնակազմի վարելու և հանգստի ժամանակահատվածների պահանջների և թվային տախոգրաֆի սարքերի կիրառման օրենսդրության պահանջների ապահովման պահանջը, իսկ 2-րդ, 4-րդ և 5-րդ կետերում հստակեցվում է այդ ոլորտում գործարար համբավի կորստին հանգեցնող հնարավոր խախտումների դեպքերը։
Ընդունվել է


Թեթև և միջին խախտումների նկարագրության անհրաժեշտությունը բացակայում է, քանի որ նշված խախտումները վերաբերում են միայն ավտոտրանսպորտային միջոցի անձնակազմի վարելու և հանգստի ժամանակահատվածների պահանջների և թվային տախոգրաֆի սարքերի կիրառման ոլորտին և 4-րդ կետով ներկայացված աղյուսակում հստակ ներկայացված են ըստ ծանրության  աստիճանի։
Նախագծի 5-րդ և 6-րդ կետերը խմբագրվել են, իսկ 7-րդ կետով սահմանվում է գործարար համբավի կորստին հանգեցնող խախտումների արձանագրման գործընթացը։



Նախագծի 2-րդ կետի 5-րդ ենթակետով սահմանված է կազմակերպության գործարար համբավի կորստին հանգեցնող ավտոտրանսպորտային միջոցի անձնակազմի վարելու և հանգստի ժամանակահատվածների պահանջների և թվային տախոգրաֆի սարքերի կիրառման օրենսդրության պահանջների ոլորտում խախտումները, իսկ դրանց ծանրության աստիճանից կախված տարբեր խախտումների դեպքում գործարար համբավի կորստին հանգեցնող կարգավորումները բխում են ԵՄ 1071/2009 կանոնակարգի և Որակի խարտիայի պահանջներից։
Նախագիծը աշխատանքային կարգով համաձայնեցվել է ԱԳՆ-ի հետ։

	
	Վարչապետի աշխատակազմի իրավաբանական վարչություն
	10․09․2024թ․ N 02/12.2/30924-2024

	
	 1. Նախագծով ներկայացված գործարար համբավի կորստին հանգեցնող փոխադրումների գործունեությանն առնչվող խախտումների ցանկը անորոշ է. Մի շարք կետերում ներկայացված են ոլորտներ, այլ ոչ թե խախտումների ցանկ, որի պարագայում չի որոշակիացվում թե կոնկրետ ինչ խախտումների մասին է խոսքը (օրինակ՝ 1-ին կետի 2-րդ, 7-րդ ենթակետեր):
	2. «Ավտոմոբիլային տրանսպորտի մասին» օրենքի 7-րդ հոդվածի 14-րդ մասի համաձայն՝ գործարար համբավի կորստին հանգեցնող փոխադրումների գործունեությանն առնչվող խախտումների ցանկը հաստատում է ՀՀ  կառավարությունը, մինչդեռ նախագծով նախատեսված որոշ կետեր դուրս են սույն նախագծի կարգավորման առարկայի շրջանակներից, օրինակ՝ 4-րդ, 6-րդ, 7-րդ կետեր:
	3. Նախագծի 2-րդ կետի համաձայն՝ սույն որոշումն ուժի մեջ է մտնում պաշտոնական հրապարակմանը հաջորդող տասներորդ օրվանից, մինչդեռ  վերոնշյալ դրույթը չի բխում «Նորմատիվ իրավական ակտերի մասին» օրենքի 13-րդ հոդվածի 1-ին մասի պահանջներից, համաձայն որի՝ ենթաօրենսդրական նորմատիվ իրավական ակտ կարող է ընդունվել նաև այն օրենսդրական ակտի հիման վրա, որն ընդունվել, սակայն դեռևս ուժի մեջ չի մտել, եթե օրենսդրական ակտով (բացառությամբ Սահմանադրության) սահմանված նորմը կարող է կատարվել միայն այդ ակտով նախատեսված ենթաօրենսդրական նորմատիվ իրավական ակտի ընդունմամբ, կամ դրա կատարումն ուղղակիորեն պայմանավորված է ենթաօրենսդրական նորմատիվ իրավական ակտի ընդունմամբ: Բացի այդ, հարկ է նկատի ունենալ, որ ««Ավտոմոբիլային տրանսպորտի մասին» օրենքում լրացումներ կատարելու մասին» 2023 թվականի հոկտեմբերի 25-ի ՀՕ-345-Ն օրենքի 4-րդ հոդվածի 1-ին մասի համաձայն՝ Օրենքի 7-րդ հոդվածում լրացվող 12-18-րդ մասերը ուժի մեջ են մտնում  2025 թվականի հունվարի 1-ից: 
	Հավելվածի 1-ին կետում սահմանված է, որ կազմակերպությունը կորցնում է գործարար համբավը նշված ոլորտում ծանր խախտումների դեպքում, հետևաբար բոլոր ոլորտներում խախտումների դեպքերը նշելու անհրաժեշտություն չկա նշելու։ 
Որոշման նախագիծը մշակվել է ԵՄ 1071/2009 կանոնակարգի և Որակի խարտիայի պահանջներին համապատասխան։

Ընդունվել է
 

	
	Վարչապետի աշխատակազմի իրավաբանական վարչություն
	10․09․2024թ․ N 02/12.2/30924-2024

	
	 1. Նախագծով ներկայացված գործարար համբավի կորստին հանգեցնող փոխադրումների գործունեությանն առնչվող խախտումների ցանկը անորոշ է. Մի շարք կետերում ներկայացված են ոլորտներ, այլ ոչ թե խախտումների ցանկ, որի պարագայում չի որոշակիացվում թե կոնկրետ ինչ խախտումների մասին է խոսքը (օրինակ՝ 1-ին կետի 2-րդ, 7-րդ ենթակետեր):
	2. «Ավտոմոբիլային տրանսպորտի մասին» օրենքի 7-րդ հոդվածի 14-րդ մասի համաձայն՝ գործարար համբավի կորստին հանգեցնող փոխադրումների գործունեությանն առնչվող խախտումների ցանկը հաստատում է ՀՀ  կառավարությունը, մինչդեռ նախագծով նախատեսված որոշ կետեր դուրս են սույն նախագծի կարգավորման առարկայի շրջանակներից, օրինակ՝ 4-րդ, 6-րդ, 7-րդ կետեր:
[bookmark: _Hlk176951944]	3. Նախագծի 2-րդ կետի համաձայն՝ սույն որոշումն ուժի մեջ է մտնում պաշտոնական հրապարակմանը հաջորդող տասներորդ օրվանից, մինչդեռ  վերոնշյալ դրույթը չի բխում «Նորմատիվ իրավական ակտերի մասին» օրենքի 13-րդ հոդվածի 1-ին մասի պահանջներից, համաձայն որի՝ ենթաօրենսդրական նորմատիվ իրավական ակտ կարող է ընդունվել նաև այն օրենսդրական ակտի հիման վրա, որն ընդունվել, սակայն դեռևս ուժի մեջ չի մտել, եթե օրենսդրական ակտով (բացառությամբ Սահմանադրության) սահմանված նորմը կարող է կատարվել միայն այդ ակտով նախատեսված ենթաօրենսդրական նորմատիվ իրավական ակտի ընդունմամբ, կամ դրա կատարումն ուղղակիորեն պայմանավորված է ենթաօրենսդրական նորմատիվ իրավական ակտի ընդունմամբ: Բացի այդ, հարկ է նկատի ունենալ, որ ««Ավտոմոբիլային տրանսպորտի մասին» օրենքում լրացումներ կատարելու մասին» 2023 թվականի հոկտեմբերի 25-ի ՀՕ-345-Ն օրենքի 4-րդ հոդվածի 1-ին մասի համաձայն՝ Օրենքի 7-րդ հոդվածում լրացվող 12-18-րդ մասերը ուժի մեջ են մտնում  2025 թվականի հունվարի 1-ից: 
	Ընդունվել է, նախագիծը լրամշակվել է ԻՎ-ի հետ քննարկման արդյունքում



Ընդունվել է, նախագիծը լրամշակվել է




Ընդունվել է
 

	
	Վարչապետի աշխատակազմի պետաիրավական վարչություն
	

	
	1. Նախագծի 2-րդ կետով սահմանվում է, որ որոշումն ուժի մեջ է մտնում պաշտոնական հրապարակմանը հաջորդող տասներորդ օրվանից: Հարկ է նկատել, որ նախաբանում որպես առաջարկվող որոշման ընդունման իրավական հիմք վկայակոչվում է «Ավտոմոբիլային տրանսպորտի մասին» օրենքի   7-րդ հոդվածի 14-րդ մասը, մինչդեռ գործող օրենքի 7-րդ հոդվածը չունի 14-րդ մաս: Նշված օրենքում լրացումներ կատարելու մասին 2023 թվականի հոկտեմբերի 25-ի թիվ ՀՕ-345-Ն օրենքի 4-րդ հոդվածի 1-ին մասի ուժով նախագծի ընդունման համար հիմք հանդիսացող նշված դրույթն ուժի մեջ է մտնելու միայն 2025 թվականի հունվարի 1-ից: Հետևաբար, նախագծով առաջարկվող կարգավորումները չեն կարող ուժի մեջ մտնել ավելի վաղ, քանի դրա ընդունման համար իրավական հիմք ծառայող օրենքի համապատասխան դրույթը: 
	2. Միաժամանակ, «Ավտոմոբիլային տրանսպորտի մասին» օրենքում լրացումներ կատարելու մասին 2023 թվականի հոկտեմբերի 25-ի թիվ ՀՕ-345-Ն օրենքի 2-րդ հոդվածով Կառավարության իրավասությունն է վերապահվել սահմանելու գործարար համբավի կորստին հանգեցնող փոխադրումների գործունեությանն առնչվող խախտումների ցանկը, մինչդեռ նախագծում տեղ են գտել դրույթներ, որոնք դուրս են գալիս որոշման կարգավորման առարկայի շրջանակներից (օրինակ՝ հավելվածի 1-ին, 2-րդ, 3-րդ, 5-րդ, 6-րդ, 7-րդ կետեր):

	Ընդունվել է








Հավելվածի 1-ին կետը խմբագրվել է, լրացվել են «փոխադրումների գործունեության ծրջանակներում» բառերը

	
	Վարչապետի աշխատակազմի տեսչական մարմինների աշխատանքների համակարգման գրասենյակի
	10․09․2024թ․ N 02/12.2/30924-2024

	
	1․ Նախագծի հավելվածի 1-ին կետի համաձայն՝ կազմակերպության գործարար համբավի կորստին հանգեցնող խախտումներ են կազմակերպության կամ նրա փոխադրումների մենեջերի կողմից կատարված այն ծանր խախտումները, որոնց համար ենթարկվել են քրեական կամ վարչական պատասխանատվության, մինչդեռ Նախագծի իրավակարգավորումների համատեքստում Կազմակերպության գործարար համբավի կորստին կարող են հանգեցնել ոչ միայն ծանր խախտումները, այլ նաև թեթև և միջին խախտումները ըստ քանակների՝ 3 հատ միջին խախտումներ, 4 հատ թեթև խախտումներ:
Միաժամանակ, Նախագծի հավելվածի 1-ին կետում հիշատակված ոլորտներում կատարված խախտումների համատեքստում, առաջարկում եմ դիտարկել հետևյալ խախտումները. տնտեսական հանցագործությունները, հասարակական կարգի դեմ ուղղված ընդհանուր բնույթի հանցագործությունները,  զենքի, հրազենի կամ այլ հանրավտանգ նյութերի և առարկաների օրինական շրջանառության դեմ ուղղված հանցագործությունները և պետական իշխանության դեմ ուղղված հանցագործությունները։
2. Նախագծի  հավելվածի 1-ին կետի համաձայն՝ կազմակերպության գործարար համբավի կորստին հանգեցնող խախտումներ են կազմակերպության կամ նրա փոխադրումների մենեջերի կողմից կատարված այն ծանր խախտումները, որոնց համար ենթարկվել են քրեական կամ վարչական պատասխանատվության հետևյալ ոլորտներում՝ (…) ավտոտրանսպորտային միջոցի անձնակազմի վարելու և հանգստի ժամանակահատվածների պահանջների և թվային տախոգրաֆի սարքերի կիրառման օրենսդրության պահանջների ապահովում (…),  սակայն Նախագծի հավելվածի 4-րդ կետով սահմանվում է միայն Կազմակերպության գործարար համբավի կորստին հանգեցնող ավտոտրանսպորտային միջոցի անձնակազմի վարելու և հանգստի ժամանակահատվածների պահանջների և թվային տախոգրաֆի սարքերի կիրառման օրենսդրության պահանջների խախտումների ցանկը` ըստ ծանրի, միջինի և թեթևի: Ուստի առաջարկում եմ խմբագրել մեջբերված կարգավորումները՝ հակասություններից խուսափելու նպատակով։
  Միաժամանակ, խնդրում եմ նկատի ունենալ, որ Նախագծի հավելվածի 1-ին կետով սահմանված ոլորտների կապակցությամբ խախտումների նման դասակարգում նախատեսված չէ, ինչը գործնականում մեկնաբանման խնդիր է առաջացնելու՝ արդյո՞ք այդ ոլորտում կատարված բոլոր խախտումները համարվելու են ծանր։
3․Նախագծի հավելվածի 3-րդ կետի համաձայն՝ ծանր խախտումներն այն խախտումներն են, որոնք վտանգում են ճանապարհային երթևեկության անվտանգությունը և երթևեկության մասնակիցների մահվան կամ առողջությանը ծանր վնաս հասցնելու ռիսկ են պարունակում, մինչդեռ Նախագծի աղյուսակ 1-ի համատեքստում ավտոտրանսպորտային միջոցի անձնակազմի վարելու և հանգստի ժամանակահատվածների պահանջների և թվային տախոգրաֆի սարքերի կիրառման օրենսդրության պահանջների խախտումները ըստ ծանրության աստիճանի լինում են նաև միջին և թեթև։ Ավելին, մեջբերված ձևակերպումը խիստ գնահատողական է և  այս տեսանկյունից ևս հստակեցման կարիք ունեն: 
4. Նախագծի հավելվածի 5-րդ կետի համաձայն՝ կազմակերպության գործարար համբավի կորստին կարող են հանգեցնել Աղյուսակ 1-ում ներկայացված խախտումներն ըստ հետևյալ քանակների՝ ծանր խախտումներ՝ 1 հատ,  միջին խախտումներ՝ 3 հատ, թեթև խախտումներ՝ 4 հատ: Հաշվի առնելով վերոգրյալը, առաջարկում եմ հստակեցնել՝ արդյո՞ք նորմում «կարող են» ձևակերպումը ենթադրում է հայեցողություն գործարար համբավի կորստին հանգեցնելու հարցում, թե ոչ։
5. Բացի այդ, առաջարկում եմ վերանայել Նախագծի հավելվածի 7-րդ կետը, որով սահմանվում է՝ բարձր ռիսկային կազմակերպությունում տրանսպորտի բնագավառի վերահսկողություն իրականացնող տեսչական մարմնի կողմից ստուգում իրականացնելու հիմք, հաշվի առնելով «Հայաստանի Հանրապետությունում ստուգումների կազմակերպման և անցկացման մասին» օրենքը, որում հստակ կարգավորվում են ստուգման անցկացման իրավական հիմքերը և ըստ անհրաժեշտության ստուգման անկացման նման հիմք չի նախատեսվում:  
Պարզաբանման կարիք ունի նաև այն հարցը, թե ինչ նպատակ է հետապնդում Նախագծի իմաստով ռիսկային կազմակերպությունում ստուգման իրականացման նման հիմքի նախատեսումը։ Բոլոր դեպքերում խնդրում եմ նկատի ունենալ, որ «Հայաստանի Հանրապետությունում ստուգումների կազմակերպման և անցկացման մասին» օրենքով ըստ անհրաժեշտության ստուգման անցկացման հիմք կարող է լինել պետական մարմիններից քաղաքացիների կյանքին, առողջությանը, իրավաբանական և ֆիզիկական անձանց, պետության օրինական շահերին, կենդանիներին կամ շրջակա միջավայրին վնաս հասցնելու վտանգի, ինչպես նաև բնական կամ տեխնածին բնույթի արտակարգ իրավիճակների առաջացման վտանգի մասին գրավոր տեղեկատվությունը։ 
	Հավելվածի 5-րդ և 6-րդ կետեը խմբագրվել են




Խախտումների ցանկը սահմանված է ԵՄ 1071/2009 կանոնակարգի և Որակի խարտիայի պահանջներին համապատասխան, հետևաբար այլ տեսակի խախտումներ ներառելը չի բխում ՀՀ օրենսդրությունը ԵՄ օրենսդրությանը ներդաշնակեցնելու պահանջից։
Հավելվածի 5-րդ և 6-րդ կետերը խմբագրվել են և հստակեցվել են կարգավորումները ավտոտրանսպորտային միջոցի անձնակազմի վարելու և հանգստի ժամանակահատվածների պահանջների և թվային տախոգրաֆի սարքերի կիրառման օրենսդրության պահանջների խախտումների մասով։




Հավելվածի 3-րդ կետով սահմանված է ծանր խախտումների մեկնաբանությունը։


Հավելվածի 4-րդ կետով սահմանվող խախտումների ցանկը համապատասխանեցված է ԵՄ 1071/2009 կանոնակարգի և Որակի խարտիայի պահանջներին




Հավելվածի 5-րդ և 6-րդ  կետերը խմբագրվել և հստակեցվել են



Ընդունվել է, 
հավելվածի 7-րդ կետը խմբագրվել է



	
	ՀՀ արդարադատության նախարարություն
	26․09․2024թ․ N //38515-2024

	
	1․ Նախագիծի հավելվածի 1-ին կետում նախատեսվում է հետևյալը՝
«Կազմակերպության գործարար համբավի կորստին հանգեցնող խախտումներ են կազմակերպության կամ նրա փոխադրումների մենեջերի կողմից կատարված այն ծանր խախտումները, որոնց համար ենթարկվել են քրեական կամ վարչական պատասխանատվության հետևյալ ոլորտներում․ 
1) առևտրային իրավունք.
2) ճանապարհային երթևեկության անվտանգության ապահովում․
3) թրաֆիքինգ․
4) թմրամիջոցների և հոգեմետ (հոգեներգործուն) նյութերի շրջանառություն․  
5) ավտոտրանսպորտային միջոցի անձնակազմի վարելու և հանգստի ժամանակահատվածների պահանջների և թվային տախոգրաֆի սարքերի կիրառման օրենսդրության պահանջների ապահովում.
6) միջազգային բեռնափոխադրումներ իրականացնող տրանսպորտային միջոցների թույլատրելի առավելագույն զանգվածի և (կամ) մեկ սռնու վրա ընկնող բեռնվածքի, ինչպես նաև մեծ եզրաչափերի առավելագույն չափերի պահանջների մեկ տարվա ընթացքում մեկից ավելի անգամ խախտումներ.
7) ճանապարհային երթևեկության անվտանգության ապահովման ոլորտում  խախտումները»։
Վերոգրյալի կապակցությամբ հարկ ենք համարում նշել հետևյալը՝ 
Մարդու իրավունքների եվրոպական դատարանի (այսուհետ՝ Եվրոպական դատարան) կողմից ձևավորված նախադեպային իրավունքի համաձայն՝ օրենքը պետք է ձևակերպված լինի բավարար հստակությամբ, ինչը հնարավորություն կտա ֆիզիկական և իրավաբանական անձանց ողջամտորեն կանխատեսել իր վարքագծի իրավական հետևանքները: Օրենքը պետք է օժտված լինի իրավունքի գերակայությունից բխող այնպիսի որակական հատկանիշներով, ինչպիսիք են հասանելիությունը և կանխատեսելիությունը: Բացի այդ, օրենքը պետք է ձևակերպվի այնպես, որ մասնավոր անձինք օժտված լինեն հանրային իշխանության կամայական միջամտությունների դեմ արդյունավետ պաշտպանության հնարավորությամբ (տե՛ս, Olsson v. Sweden (No. 1), (10465/83) գործով Եվրոպական դատարանի 24.03.1988 թվականի վճիռը, կետ 61):
ՀՀ սահմանադրական դատարանն արտահայտել է այն իրավական դիրքորոշումը, որ իրավական որոշակիության, իրավական անվտանգության և օրինական ակնկալիքների իրավունքի պաշտպանության սկզբունքները հանդիսանում են իրավական պետության ու իրավունքի գերակայության երաշխավորման անբաժանելի տարրերը։ Առավել ևս իրավունքի գերակայության սկզբունքի որդեգրման շրջանակներում օրենքում ամրագրված իրավակարգավորումները պետք է անձի համար կանխատեսելի դարձնեն իր իրավաչափ ակնկալիքները։ Բացի դրանից, իրավական որոշակիության սկզբունքը, լինելով իրավական պետության հիմնարար սկզբունքներից մեկը, ենթադրում է նաև, որ իրավահարաբերությունների բոլոր սուբյեկտների, այդ թվում՝ իշխանության կրողի գործողությունները պետք է լինեն կանխատեսելի ու իրավաչափ (տե՛ս, ՀՀ սահմանադրական դատարանի 09.06.2015 թվականի թիվ ՍԴՈ-1213 որոշումը): 
Ըստ ՀՀ սահմանադրական դատարանի՝ իրավական որոշակիության ապահովման տեսանկյունից օրենսդրության մեջ օգտագործվող հասկացությունները պետք է լինեն հստակ, որոշակի և չհանգեցնեն տարաբնույթ մեկնաբանությունների կամ շփոթության (տե՛ս, ՀՀ սահմանադրական դատարանի 02.12.2014 թվականի թիվ ՍԴՈ-1176 որոշումը):
Մեկ այլ որոշմամբ ՀՀ սահմանադրական դատարանն արձանագրել է, որ ՀՀ Սահմանադրության 1-ին հոդվածով ամրագրված իրավական պետության կարևորագույն հատկանիշներից է իրավունքի գերակայությունը, որի ապահովման գլխավոր պահանջներից են իրավական որոշակիության սկզբունքը, իրավահարաբերությունների կարգավորումը բացառապես այնպիսի օրենքներով, որոնք համապատասխանում են որակական որոշակի հատկանիշների` հստակ են, կանխատեսելի, մատչելի: (տե՛ս, ՀՀ սահմանադրական դատարանի 03.05.2016 թվականի թիվ ՍԴՈ-1270 որոշումը):
Վերոգրյալ իրավական դիրքորոշումների լույսի ներքո անդրադառնալով Նախագիծի հավելվածի 1-ին կետում նախատեսվող կարգավորումներին՝ գտնում ենք, որ դրանք խնդրահարույց են իրավական որոշակիության սահմանադրական սկզբունքի համատեքստում, քանի որ ձևակերպված չեն բավարար հստակությամբ և անձի՝ տվյալ դեպքում կազմակերպությունների համար կանխատեսելի չեն դարձնում իրենց իրավաչափ ակնկալիքները, հնարավորություն ընձեռելով իշխանության կրողին դրսևորել կամայական վերաբերմունք, մասնավորապես՝ սույն նախագծի վերոնշյալ կարգավորումներից պարզ չի դառնում, թե ինչ սկզբունքով են գնահատվելու մատնանշված ոլորտներում կատարված իրավախախտումների ծանր լինելու հանգամանքը, այն պարագայում, երբ Վարչական իրավախախտումների վերաբերյալ ՀՀ օրենսգիրքը չի տարանջատում իրավախախտումները ըստ իրենց ծանրության աստիճանի, իսկ ՀՀ քրեական օրենսգիրքը տալիս է միայն ծանր հանցանքներ հասկացությունը, ինչը տվյալ պարագայում պարզ չէ, արդյոք նույնանում է սույն նախագծում հիշատակվող ծանր քրեական խախտումներ հասկացության հետ, թե՝ ոչ։
Միաժամանակ պարզ չէ նաև, թե ինչպես է իրավախախտումները ըստ ոլորտների դասակարգելու վերաբերյալ կարգավորումը գործնականում կիրառվելու, քանի որ Վարչական իրավախախտումների վերաբերյալ ՀՀ օրենսգիրքը իրավախախտումները չի դասակարգում ըստ համապատասխան ոլորտների, իսկ ՀՀ քրեական օրենսգիրքում առկա դասակարգումները փաստացի չեն համապատասխանում սույն նախագծում առկա դասակարգման հետ, ինչպես նաև պարզ չէ, թե դրանք ում կողմից են գնահատվելու և դասակարգվելու ըստ ոլորտների։
Ուստի սույն նախագծի վերոնշյալ կարգավորումները անհրաժեշտ է վերանայել՝ բարձրացված խնդիրների համատեքստում։ 
2 «Ավտոմոբիլային տրանսպորտի մասին» օրենքի 7-րդ հոդվածի 13-րդ և 14-րդ մասերում սահմանված է հետևյալը՝
 «13․ Կազմակերպությունը կորցնում է գործարար համբավը, եթե դատարանի որոշմամբ սնանկ է ճանաչվել, կամ փոխադրումների գործունեությանն առնչվող խախտումների համար կազմակերպությունը կամ նրա փոխադրումների մենեջերը ենթարկվել է քրեական կամ վարչական պատասխանատվության։ Կազմակերպության գործարար համբավը վերականգնվում է, եթե խախտումների համար սահմանված վարչական տույժերի կատարումն ավարտված է, կամ օրենսդրությամբ սահմանված կարգով դատվածությունը մարված կամ վերացված է։
14. Գործարար համբավի կորստին հանգեցնող փոխադրումների գործունեությանն առնչվող խախտումների ցանկը հաստատում է Հայաստանի Հանրապետության կառավարությունը»։
Հիմք ընդունելով վերոգրյալը՝ հարկ ենք համարում նշել, որ Նախագիծի հավելվածի աղյուսակ 1-ով նախատեսված այն իրավախախտումները, որոնք ըստ ՀՀ օրենսդրության չեն հանդիսանում քրեական կամ վարչական իրավախախտումներ, սույն նախագծով սահմանվել չեն կարող, ուստի անհրաժեշտ է վերանայել Նախագիծի հավելվածի աղյուսակ 1-ում առկա կարգավորումները։
















Միաժամանակ հարկ ենք համարում նշել նաև, որ նույն հավելվածի 7-րդ կետով տեսչական մարմնին, նույն կետով նախատեսված դեպքերում ստուգում անցկացնելու լիազորություն կարող է տրվել միայն օրենքով, ինչը բխում է ՀՀ սահմանադրության 6-րդ հոդվածի 1-ին մասի դրույթներից, որոնց համաձայն՝ պետական և տեղական ինքնակառավարման մարմիններն ու պաշտոնատար անձինք իրավասու են կատարելու միայն այնպիսի գործողություններ, որոնց համար լիազորված են Սահմանադրությամբ կամ օրենքներով: Ուստի տվյալ կետը նույնպես անհրաժեշտ է վերանայել։
	Ընդունվել է, հավելվածի 1-ին կետը խմբագրվել է և համապատասխանեցվել է ՀՀ օրենքներով, մասնավորապես՝ Քրեական դատավարության օրենսգրքով նախատեսված իրավակարգավորումների պահանջներին 




















































































Նախագծի հավելվածի աղյուսակով սահմանվող խախտումների ցանկը ամբողջովին համապատասխանեցված է Տրանսպորտի նախարարների եվրոպական կոնֆերանսի բազմակողմ քվոտայի համակարգի շրջանակներում միջազգային ավտոճանապարհային բեռնափոխադրումների Որակի Խարտիայի պահանջներին, որի համաձայնեցված տեքստը Միջազգային տրանսպորտային ֆորումի Եվրոպական անդամ երկրների տրանսպորտի նախարարները, այդ թվում ՀՀ-ի ներկայացուցիչը, 2015 թվականի մայիսի 28-ին Լայպցիգում (Գերմանիա) կայացած Նախարարների փակ նիստի օրակարգի 4-րդ կետով ընդունել են ի գիտություն։ Բացի այդ՝ Վարչական իրավախախտումների մասին օրենսգրքի 137․1-ին, 137․7-րդ, 137․8-րդ հոդվածներով նախատեսված են վարչական տույժեր թվային տախոգրաֆի կիրառման պահանջների խախտումների համար, որի շրջանակներում որոշման նախագծով իրավական որոշակիություն է մտցվում ոլորտում իրավախախտումներ իրականացնելու որ դեպքերն են հանգեցնելու գործարար համբավի կորստին։   Հակառակ պարագայում թվային տախոգրաֆի կիրառության օրենսդրության յուրաքանչյուր իրավախախտման դեպքում կազմակերպությունը կկորցնի գործարարհամբավը, ինչը կխոչընդոտի նրա գործունեությանը։

Ընդունվել է, կարգավորումը հանվել է

	
	ԵԶՐԱԿԱՑՈՒԹՅՈՒՆ 
ԵՎՐՈՊԱԿԱՆ ՄԻՈՒԹՅԱՆ ՕՐԵՆՍԴՐՈՒԹՅԱՆԸ ՆԱԽԱԳԾԻ ՀԱՄԱՊԱՏԱՍԽԱՆՈՒԹՅԱՆ ՈՐՈՇՄԱՆ 

       «Տրանսպորտի նախարարների եվրոպական կոնֆերանսի անդամ պետություններ միջպետական բեռնափոխադրումներ կատարող Հայաստանի Հանրապետության կազմակերպությունների գործարար համբավին ներկայացվող պահանջները սահմանելու մասին» Հայաստանի Հանրապետության կառավարության որոշման նախագծի (այսուհետ՝ Նախագիծ) վերաբերյալ հայտնում ենք հետևյալը՝
        1. 2023 թվականի սեպտեմբերի 12-ին «Նորմատիվ իրավական ակտերի մասին» ՀՀ օրենքում և մասնավորապես՝ Օրենքի 6֊րդ հոդվածում իրականացված փոփոխությունների համաձայն՝ Հայաստանի Հանրապետության և Եվրոպական միության և ատոմային էներգիայի եվրոպական համայնքի ու դրանց անդամ պետությունների միջև Համապարփակ և ընդլայնված գործընկերության համաձայնագրով (այսուհետ սույն հոդվածում՝ Համաձայնագիր) նախատեսված մոտարկման շրջանակներում մոտարկումն ապահովելու նպատակով մշակված նորմատիվ իրավական ակտի նախագծին կցվող հիմնավորումը ներառում է նաև առանձին նշում՝ 1) Եվրոպական միության մոտարկման ենթակա օրենսդրության մասին, որը ներառում է մոտարկման ենթակա իրավական ակտի վերնագիրը, համարը, ընդունման տարին, ամիսը, ամսաթիվը և 2) ներկայացված նախագծի՝ Եվրոպական միության օրենսդրությանը համապատասխանեցման կամ մասնակի համապատասխանեցման (նաև չհամապատասխանեցման) պատճառների վերաբերյալ:»:
       Գործնական կիրառելիության ժամանակ այս դրույթը ենթադրում է, որ յուրաքանչյուր նախագիծ պետք է ունենա ա) իրավական բացերի վերլուծության հատվածը՝ ընդհանուր ակնարկ՝ համեմատություն ԵՄ օրենսդրության հետ, որտեղ բացահայտված են ցանկացած հնարավոր բաց կամ տարբերություն, որը պահանջում է բարելավել կամ փոփոխել, բ) բացատրական ծանոթագրություն, որի նպատակն է ապահովել աաջադրկվող օրենսդրական նախագծի տեքստի հստակ բացատրությունը, նաև ԵՄ պարտավորությունների առնչությամբ:
        Սա հնարավորություն կտա Եվրոպական կողմիցն հստակ պատկերացում ունենալ, թե արդյոք ստանձնաց պարտաավորությունները կատարվել են, և ինչ որակով: 
        Առաջարկում ենք. 
        1.1. Հիմնավորումների մեջ որպես բացատրական ծանոթագրության մաս ներկայացնել նաև ամփոփում հետևյալ տարբերակներից մեկով՝ ա) Ազգային օրենսդրություն չկա, ուստի ԵՄ պարտավորությունների ամբողջ տեքստը  փոխատեղվել է ազգային օրենսդրության մեջ, կամ բ) Ազգային օրենսդրությունը թեև համապատասխանում է ԵՄ օրենսդրությանը, սակայն, իրականացվել են ամբողջական ներդաշնակեցում ԵՄ օրենսդրությանը: 
        2. Վարչապետի 2019 թվականի հունիսի 1-ի N 666-Լ որոշմամբ հաստատվել է Հայաստանի Հանրապետության եվ Եվրոպական Միության եվ ատոմային էներգիայի եվրոպական համայնքի ու դրանց անդամ պետությունների միջեվ կնքված համապարփակ եվ ընդլայնված գործընկերության համաձայնագրի կիրարկման ճանապարհային քարտեզը (այսուհետ՝ Ճանապարհային քարտեզ), որի (Հավելված 1 2019 թվականի խմբագրություն) Մաս 5 Գլուխ 1-ը սահմանում է Տրանսպորտի ոլորտում համագոծակցության նպատակով իրականացվող գործողությունները: 
        Առաջարկում ենք.
        2.1. հղում կատարել Ճանապարհային քարտեզի համապատասխան կետին, դրանով սահմանված գործողությանը։ Նույնիսկ այն դեպքում, երբ Ճանապարհային քարտեզն ուղղակիորեն առաջարկվող Նախագծերի վերաբերելի գործողություն առերևույթ չի սահմանում, այնուամենայնիվ, այդ գործողությունների բովանդակությունը և դրանց համար կիրարկման ենթակա հրահանգների կարգավորումներն առնչվում են Նախագծերին։
        2.1.2. 95/50/ԵՀ հրահանգ՝ վտանգավոր ապրանքների ճանապարհային փոխադրումների ստուգումների միասնական ընթացակարգերի մասին: Այս հրահանգը կարգավորում է վտանգավոր ապրանքներ տեղափոխող ավտոմոբիլային տրանսպորտի ստուգման կանոնները՝ անվտանգությունն ապահովելու նպատակով: 
        2.2.2. 2008/68/ԵՀ հրահանգ՝ վտանգավոր ապրանքների ներցամաքային փոխադրման մասին
        Այս հրահանգը կարգավորումներ է սահմանում է «Վտանգավոր բեռների միջազգային ճանապարհային փոխադրումների մասին» եվրոպական համաձայնագիրը (ԱԴՌ) կիրարկման համար (Հայաստանի Հանրապետությունը վավերացրել է 2022 թվականի ապրիլին֊ https://treaties.un.org/Pages/ViewDetails.aspx?src=TREATY&mtdsg_no=XI-B-14&chapter=11&clang=_en): Այն սահմանում է վարորդների պարտադիր վերապատրաստումների և լիցենզավորման վերաբերյալ կարգավորումներ, որոնք ենթակա են տեղայնացման ազգային օրենսդրության մեջ: 
        2.2.3. Եվրոպական խորհրդարանի և Խորհրդի 2003 թվականի հուլիսի 15-ի 2003/59/ԵՀ հրահանգ՝ ապրանքներ և մարդկանց փոխադրող որոշ տրանսպորտային միջոցների վարորդների նախնական որակավորման և պարբերական վերապատրաստման մասին: 
        Կարգավորում է վարորդների նախանական պարտադիր որակավորման և պարբերական վերապատրաստումների վերաբերյալ հարաբերությունները:  
        3. Ներկայացված նախագծերը հղում են կատարում «Վտանգավոր բեռների միջազգային ճանապարհային փոխադրումների մասին» եվրոպական համաձայնագրին (ԱԴՌ)» (այսուհետ՝ Համաձայնագիր), ինչպես նաև մասանկիորեն վերը նշված հրահանգներին: 
        Առաջարկում ենք.
        3.1. հստակ սահմանել, թե նախատեսվող փոփոխությունը Համաձայնագրով սահմանված որ կոնկրետ խնդրի լուծմանն է ուղղված, դրան համապատասխան ոչ միայն հղում կատարել հրահանգների ընդհանուր վերնագրերին, այլ նաև կոնկրետ դրանց բովանդակային կարգավորումներին, որը տեսանելի կդրաձնի, թե առաջարկվող նախգծերով ԵՄ հրահանգներով սահմանված որ  կարգավորումներն են տեղայնացվել։
	Ընդունվել է 
Հիմնավորումը լրամշակվել է եզրակացության առաջարկներին համապատասխան



[bookmark: _GoBack]
